
İNNA LİLLAHİ VƏ İNNA İLEYHİ RACİUN

Məlikməhəmməd, Paşa və Kərbǝlayi Hüseyn kamaliyə’s və təhəssür‐
lə [böyük bir matǝm vǝ kǝdǝrlǝ] əvvəlincinin qardaşı, ikincinin dayısı və
üçüncünün yeznəsi Yusif Əhmədovun vəfat etdiyini öz qövm‐əqrəba və
dost‐aşnalarına xəbər verirlər. Cənazə bu gün fevralın 5‐ində saat 10‐da
Spasski küçədə 118 nömrəli məxsusi evindən məhəllə məscidinə
aparılacaqdır. 

ELAN
Azərbaycan Məclisi‐Məbusanının 4‐ündə olan iclasının bəqiyyəsi

[ardı] bu gün şubatın [fevralın] 5‐ində saat 1 tamamda olacağı elan edilir. 

HÖKUMƏT HƏR ŞEYİ ETMƏZ!

Azərbaycan Hökuməti təsisi ilə məət‐təəssüf [tǝǝssüf ki] bizdə bir
zehniyyətin də tǝǝssüs eylədiyi müşahidə olunur.

Hər şeyi hökumətdən gözləmək, hökumət əli ilə gördürmək.
Cümhuriyyət və məşrutiyyətlərlə [konstitusiyalı monarxiya quruluşu

ilǝ] idarə olunan hökumətlərdə əsl idarə edən xalq özüdür. Xalqı
mütəşəbbis [tǝşǝbbüskar] olan millətlər, xalqı camaat işi ilə məşğul və
müxtəlif cəmiyyətlərə ayrılaraq əsəri‐fəaliyyət göstərən cəmiyyətlərdir
ki, hakimiyyəti‐milliyyəni [milli hakimiyyəti] təsis edə bilirlər.

Hər şeyi hökumətdən gözləyib duran bir camaat, nəhayəti
hökumətindən məyus olar. Çünki heç bir zaman hökumət, nə cür
hökumət olursa‐olsun, cəmiyyətin gunagun [növbǝnöv, müxtəlif] ehti ‐
yaclarını rəf edə bilmək [aradan qaldıra bilmǝk], hər şeyə vaxtında və
zamanında yetişmək imkanında olammaz. Bu hal, bilxassə [xüsusilə]
yeni təşəkkül etməkdə olan və inqilab məşiməsindən [bǝtnindǝn] doğan
yeni hökumətlərdə iki‐üç qat bir əhəmiyyət alır.

Türkiyə kimi böyük və möhtəşəm bir tarixə malik olan qədim bir
dövlətdə belə hər şeyi hökumətdən gözləmək zehniyyəti məmləkəti nə
kimi müşkül hallara saldı. Bizim kimi hər şeyi yenidən, yoxdan var etmək
məcburiyyətində bulunan bir hökuməti bu zehniyyət nə kimi xarab bir
hala qoya bilər, bir kərə düşünülsün.

Şübhəsiz ki, hökumət məmləkətdəki hərəkati‐ictimaiyyə [ictimai
hǝrǝkǝtlǝrin] və təşkilati‐idarənin [idari tǝşkilatın] nazimi [tǝnzimlǝyi‐
cisi], naziri [nǝzarǝtçisi] və ruhu olmalıdır. Onun nəşr eylədiyi müvafiq
qanunları, qoyduğu tədbirli nizamları, təşkil eylədiyi ədalətli idarələri ilə
dövlət makinasını yoluna qoymalıdır.

Fəqət bu kafimidir?
Dövlətə məmurlar lazımdır. Bu əski məmur kadrolarına malik bir

hökumət deyildir. Yeni adamlar bulmalı, namuslarına güvənməli, onları
birər xidmətə təyin etməlidir. Bu yeni məmurları hökumət nərədən ala‐
caq, bunun üçün kimə müraciət eyləyəcək, bu bir məsələdir. Bu
məsələnin həlli üçün mövcud olan firqələr [partiyalar] az da olsa müav‐
inət [kömək] edə bilərlər. Hökumət məmuriyyətini ifa edə biləcək
əzalarını [üzvlərini] və yaxud əzaları olmasa da, etimad edə bildikləri əş ‐
xasın [şəxslərin] bir siyahısını tutar, bu siyahını nəzarətlərə [nazirliklərə]
verə bilərlər. Bundan daha faydalı olaraq əhli‐ürfan [ziyalılar] öz arasın‐
dan bir cəmiyyət təşkil edə bilər. Tamamilə bitərəf bir cəmiyyət, zəh‐
mətkeş ürəfa [ziyalı] cəmiyyəti. Bu cəmiyyət hər yanda, hangi bir dövlət
xidmətinə istedadı olan mütəxəssisləri, mütəfənninləri [elm adamlarını]
və ələlümum [ümumiyyətlə] zəhmətkeş ürəfanı toplar, onları qeyd edər
və hökumət idarələrinə məmur verməklə milli işə müavinət edə bilər.

Hökumətimiz olmadan əvvəl füqəramıza, qaçqınlarımıza,
fələkzədələrimizə [fǝlǝyin sillǝsini yeyǝnlǝrimizǝ] müavinət edən
cəmiyyətlərimiz, nəşri‐maariflə [maarifi yaymaqla] məşğul olan ürfan
müəssisələrimiz var idi. Hökumət təşkil etdiyimizdən sonra bu xüsusdakı
ehtiyaclarımız azaldı deyil, artdı. Halbuki bu cəmiyyətlərdən, bunların
fəaliyyətindən bir əsər yox. Görünür ki, hər kəs, artıq Ümuri‐Xeyriyyə
[Sosial Təminat] və Səhiyyə Nəzarəti var, Maarif Nəzarəti təsis edilmişdir
deyə, cəmiyyətə bir vəzifə qalmadığını düşünür. Fəqət həqiqəti‐hal
böyləmidir?

Əskidən kooperativlər, köy cəmiyyətləri vardı. Bu cəmiyyətlərdə
camaatın etimadını qazanmış adamlar çalışırdı. Bu vasitə ilə xalqa ucuz
ərzaq paylamaq imkanı hasil olurdu. İmdi Ərzaq Nəzarəti var. Fəqət
əhaliyə lazım gələn ərzağı paylayacaq aparatlar yox. İş bəzi şəxslərin,
kəndi məsuliyyəti üzərinə hərəkət edən fərdlərin öhdəsinə
buraxılmışdır. Buna görə də bir çox sui‐istemallara [sui‐istifadǝlǝrǝ] mey‐
dan verilmişdir.

Hökumətimiz məcburi əsgərlik elan eyləmişdir. Əsgər toplamaq öylə
asan işlərdən deyildir. Başqa sənaye və texnikaca iləriləmiş olan mil‐
lətlərdən əsgərliyə alınan nəfərlərin içində hər sənət ərbabı olur.
Komandanlıq sənət sahibi olan nəfərləri bir tərəfə ayırıb onları əsgərə la‐
zım olan işlərdə işlədir. Məsələn, dərzilər tikiş işini, dülgərlər qışla
(kazarma) yapısını, dəmirçilər dəmir işini, sairlər də kəndi
xüsusiyyətlərinə aid olan cəhətləri ifa edirlər. Bu surətlə ordu kəndisinə
lazım olan işlərin heç olmasa bir qismini öz ustaları vasitəsilə görmüş
olur.

Halbuki bizdə öylə deyildir. Əksərən orduya gələn nəfər yer əkmək
və yaxud qoyun otarmaqdan başqa bir şey bilmir. Bunun üçün də
komandanlıq, ordunun hər bir ehtiyacını xaricdən görmək məc‐
buriyyətində qalır. Bu xüsusda cəmiyyət orduya böyük bir xidmət edə
bilər. Bil‐xassə qadınlarımız təşəbbüs edərlərsə, orduya camaşır [alt pal‐
tarı] hazırlaya bilərlər. Bu nə qədər böyük bir xidmət, vətəni bir xidmət
olar!

Oxuyucular bilirlər ki, müharibənin şiddətli zamanlarında ləvazimə
möhtac qalan rus ordusuna rus camaatı nə qədər böyük xidmətlər
etmişdi. Şəhərlər və zemstvolar [yerli özünüidarǝ orqanları] tərəfindən
təşkil olunan cəmiyyətlər, sənaye və ticarət ərbabı tərəfindən vücuda
gətirilən müəssisələr ordunu nə dərəcədə qüvvətləndirmişlərdi.

Orduya alınanların ailələri var. Onların dərdləri var. Görüləcək işləri
var. Onlar daha [hǝlǝ] əsgər övladı, əsgər ailəsi olmağa adət
etməmişlərdir. Bu “müqəddəs adət”ə öyrənmək nəsibi ilk dəfə onlara
aid olmuşdur. Şübhəsiz ki, vətən müdafieyi‐ülvisi [ülvi vǝtǝn müdafiǝsi]
nə olduğunu dərk edən bir vətəndaş üçün böylə bir fədakarlıq nəsibi ilə
hissəmənd olmaq [pay almaq] böyük bir səadətdir. Fəqət bununla
bərabər, o ailənin maddi və mənəvi ailə ələmlərini dəxi digər vətən‐
daşlar anlamalıdırlar. Öz qardaş əlaqələri [qayğıları] ilə göstərməlidirlər
ki, xidmətə alınmış əsgər və onun ailəsi cəmiyyət tərəfindən unudul‐
mamışdır. Böylə bir məhəbbətli əlaqəni qışlasında xəbər alan yeni əsgər
rahətlə vəzifəsini ifa eylər, bundan da məmləkət, vətən böyük faydalar
görər.

Əsgər ailələrinin bir çox dərdləri var; onlara yetişmək  – bəzən haqsız
olaraq qanunun kəndilərinə bəxş etmiş olduğu müsaidələrə [hüquqlara]
təcavüz edilmişdir – onları rəf etdirə [aradan qaldıra] bilmək üçün,
kəndilərinə yol göstərmək üçün bir cəmiyyət olarsa azmı fayda verər?

Diqqət olunsun Gürcüstana, Ermənistana; orada hər şeyi hökumət‐
mi edir? Qətiyyən. Orada camaat, camaat müəssisələri, firqələr,
cəmiyyətlər hökumətdən az iş görməyirlər. Çünki bilirlər, görüləcək
vətən işi, millət işi, bir sözlə, dövlət işi o qədər çox, o qədər gunagundur
[müxtəlifdir] ki, onları görmək üçün hər kəsə, hər cür cəmiyyətə iş vardır.
Ta ki, işləyən olsun.

Gəncədə Azərbaycan Hökuməti təəssüs edərkən [qurularkən] böyük
bir xəta irtikab edildi [sǝhvǝ yol verildi]. Xalq içindən doğma nə qədər
milli müəssisələr varsa külliyyǝn ortadan qaldırıldı. Hər şeyi hökumət
görəcək deyə bir fikir verildi. O gündən etibarən firqə həyatı, firqə təş‐
kilatına zərərli bir iş kimi baxıldı, Bakıda “Türk Ocağı” cəmiyyəti müsaidə
alıncaya qədər min müşkülata məruz qalmışdı. Bu xəta Parlaman təsis
edildikdən, Gəncədə faydasız görülən Şurayi‐Millinin haqqı və
hakimiyyəti iadə edildikdən [özünǝ qaytarıldıqdan] sonra anlaşıldı. Fəqət
bu xətanı hökumət və siyasi məhfillər [dairələr] anlamış olduqları halda,
görürəm, camaatımızın kütləsi daha bunu anlamamışdır. Hələ hər kəs
hər şeyi hökumətdən gözləyib durur.

Əlbəttə, hökumətə malik bir millətin haqqı vardır ki, hər şeydən hə ‐
yati‐ictimaiyyə və siyasiyyəsinin müdiri və nazimi olan [ictimai və siyasi
həyatını idarə edən və qaydaya salan]  hökumətin rəftar və göftarına
[hǝrǝkǝtlǝrinǝ vǝ sözlərinə], təşəbbüs və qərarlarına müntəzir olsun. Bu
təbiidir. Fəqət təbii olmayan bir şey vardır ki, o da hər şeyi hökumətdən
intizar edib də kəndisinin tamamilə atil və batil [tǝnbǝl, fǝaliyyǝtsiz]
oturmasıdır.

Millətin fəal və zində [canlı, diri] qüvvətləri, haydi iş başına! Şimdi
işləmək, yaratmaq və hökumətə kömək etmək zamanıdır. Hökuməti yal‐
nız sözlə olan irşadatınızla [yol göstǝrmǝklǝ] deyil, işlə göstərdiyiniz
təşəbbüsatınızla da təyid etməlisiniz [dǝstǝklǝmǝlisiniz]!

M. Ə. Rəsulzadə 

TELEQRAF XƏBƏRLƏRİ

İngiltərədə səkkiz saat iş vaxtı
Dəmiryol İcra Komitələri və Dəmiryol İttifaqı nümayəndələri səkkiz

saat iş vaxtı müqavilənaməsini imza etmişlərdir. 

Mərakeş əhvalı 
Parisdən “Deyli xronikl” qazetəsinə xəbər verirlər ki, Mərakeşdə olan

beynəlmiləl kontrolun məmnuniyyətbəxş olmayan əhvalı fransızların
istila edilmiş yerlərdəki Amerika və İngiltərə nümayəndələrinin
hərəkatından dilgir [narazı] olmalarına səbəb olmuşdu. Amma hal‐ha‐
zırda əhval bir qədər dəyişmişdir. Fransa idarə etdiyi yerlərdə məhəlli
[yerli] əhalinin hüququnu təmin edib, beynəlmiləl ticarət üçün yüngül
şərait [qaydalar] qoymaq üçün çalışır. 

* Almaniya Hökuməti Etilaf dövlətləri [Antanta] nümayəndələri
namına [adına] göndərdiyi nota ilə Bəhri‐səfid [Ağ dəniz, Aralıq dənizi]
vasitəsi ilə alman qoşunlarının buraxılmadığını bəyan edir. Məlum
olduğu üzrə alman qoşunları hal‐hazırda Heydərpaşada cəmləşmişlərdir.
Notada bu da əlavə edilir ki, bu vaxtadək Qara dənizdə olan alman
qoşunlarının miqdaratı [miqdarı] barəsində Müttəfiqlər heç bir cavab
verməmişlərdir. 

* Serbiya qoşunları italyanların təxliyə etdikləri Fiumeyǝ daxil
olmuşlardır. 

* Vilhelmshafendə spartakların üsyanı dayandırılmışdır. 

Almaniya müstəmləkələri
Parisdən “Deyli meyl” qəzetəsinə xəbər verirlər ki, muxtariyyətli

müstəmləkələr nümayəndələrinin protestosuna baxmayaraq Ümumi
İmperiya Hərbiyyə Kabinəsi Almaniya müstəmləkələrinin beynəlmiləl‐
ləşdirilməsini təsvib [təsdiq] eyləmişdir. Cənubi Afrika nümayəndələri
zənn edirlər ki, bu siyasət Cənubi Afrikada üsyan qalxıza bilər.
Avstraliyalılar qorxurlar ki, Avstraliya əhalisi bu təklifi qənaətbəxş və
aydın hesab etməyəcəklər. Muxtariyyətli qitələrin vəkilləri çox ehtiyatla
davranırlarsa da, onların qeyri‐məmnun olduğu hiss edilir. Vilson
inandırır ki, bu məsələnin ilhaqcuyanə [ilhaqçı] həlli, işi müşkülə sala‐
caqdır. Vilsonun planına görə, Cəmiyyəti‐Əqvam [Millətlər Cəmiyyəti]
bu müstəmləkə əhalisinə öz iqtidarlarına münasib azadlıq haqqı vermə‐
lidir. 

* Belçikaya ən zəruri şeylər daşımaq üçün İngiltərə tərəfindən aero‐
planlar verildikdən sonra birinci müntəzəm hava müxabiratı [ǝlaqǝsi]
başlanacaqdır. Hər gün Folkston Kentə aeroplan teyri [uçuşu]
başlanacaqdır.

QƏZETƏLƏRDƏN

Amiral Kolçakın teleqrafı
Cənubi Rusiyada müsəlləh [silahlı] qüvvə baş komandanı general

Denikin amiral Kolçakdan böylə bir teleqraf almışdır: 
“Yanvarın 1‐də hökumət təşkil edilmişdir. Mən bu hökumətin başın‐

dayam. Bundan əlavə mən Sibirya, Ural və Orenburq kazak oblastlarının
və bütün Ural dairəsində olan qoşunların baş komandanıyam. Mənim
sağ cinahımda əməliyyati‐hərbiyyə [hərbi əməliyyat] Perm şəhərinin
alınmasıyla qurtarmışdır. Burada neçə min əsir və bir çox qənaimi‐hər‐
biyyə [hərbi qənimətlər] almışıq. Əsgərlər Vyatkaya tərəf hücum
etməkdədirlər. Bolşeviklər Ufa şəhərini zəbt etmişlərdir. Bu tərəfdə
müharibə davam edir. Eşitmişəm ki, siz Cənubi Rusiyadan ötrü Rusiya
cənubunda mübarizə edirsiniz. Mən istərdim ki, əsgəri və dövləti işlərdə
sizinlə əlaqədar olam. Çünki hərəkətlərimizi müvafiq etməyi lazım
görürəm. Buna görə daimi münasibat bərpa etməliyiz. Bizim ümumi
işimizə səmimi bir surətdə inanıram. Bizim dostluğumuza heç bir şey ic‐
rayi‐təsir edəmməz. Mümkün qədəri tezliklə mən sizinlə birləşməyi və
görüşməyi arzu edirəm. Allah sizə kömək olsun! Kolçak.”

Şura Hökumətində ixtilaf
“D. V.” qəzetəsinin yazdığına görə, Moskvadan xəbər verirlər ki, Xalq

Komissarları Şurasında ciddi mübahisə və münaqişə başlanmışdır.
Birtərəfli siyasət aparmağa görə Xalq Komissarları arasında ixtilaflar çıx‐
maqdadır. Xalq Komissarları Şurasının (lazımi təqdirdə) Moskvadan qaç‐
ması üçün tədbirlər ittixaz edilmişdir [tǝdbirlǝr görülmüşdür]. Lenini
mühafizə edən Latış dəstəsi çinlilərə əvəz edilmişdir. Fəhlələrin Şura
Hökuməti əleyhinə çıxmaları üçün tədbirlər görülməkdədir. Xalq komis‐
sarlarını mühafizə etməkdən ötrü geniş bir dairədə təşviqat aparılmaq‐
dadır. Lenin mitinqlərdə çıxıb danışırsa da, qeyri‐dostanə bir surətdə
qarşılayırlar.

Müttəfiq dövlət əsgərləri Rusiyaya gəlməyəcəklər 
Berlindən teleqraf edirlər: “Forverts” qəzetəsinin verdiyi xəbərə

görə, Fransa Xariciyyə naziri izhar etmişdir [bildirmişdir] ki, Müttəfiqlərin
Rusiyaya əsgər yürütmələri planı dəyişilmişdir. Bundan belə Rusiyaya
təzə əsgər göndərilməyəcəkdir. Buna da səbəb Parlamanda olan sosia list
firqələrinin hökumət siyasəti əleyhinə olmalarıdır.

Müttəfiqlərin Rusiyanı abluka etmələri
“Forverts” qəzetəsi yazır: Belə görünür ki, Müttəfiqlər silah əldə

olaraq özlərinin bolşeviklərə yetişmələri niyyətini dəyişmişlərdir.
Bununla belə Müttəfiqlər Şura Hökumətini amansız bir surǝtdǝ ab‐

lukaya (mühasirəyə) salıb ac qoymaqla bolşevizmi gücdən salmaq
imkanına malikdirlər. Şimalda, şərqdə və cənubda bu mühasirə başlan‐
mışdır. Rusiya hər tərəfdən qət’i‐əlaqədədir [Rusiyanın hər tərəfdən
əlaqəsi kəsilmişdir]. Bolşevizmin qərbə tərəf təzyiqi bunu isbat edir.
Bolşeviklər axırıncı çarə olaraq özlərini təmin etməkdən ötrü axırıncı
qəpiklərinə heyifsilənməyib Almaniyanı Müttəfiqlərlə təzə müharibəyə
sövq etmək üçün Almaniyada şiddətli təşviqatdadırlar. Bolşevik heyəti‐
mürəxxəsəsinin [nümayəndə heyətinin] başçısı, Polşa və alman Sosial‐
Demokrat firqəsinin sabiq üzvü, Almaniyaya varid olmuşdur [gəlmişdir]
ki, Rusiyanı məhv edən hərc‐mərclik toxumunu Almaniyaya da səpsin.

Novorossiyskdə Müttəfiqlər donanması
Müttəfiqlərin böyük donanması Novorossiyskdə gözlənir. Müttəfiq

qoşunlarının zabitləri üçün mənzillər həcz [müsadirə] edilmişdir.

Simsiz teleqraf istasyonu
Omskda olan fransız əsgərləri güclü bir simsiz teleqraf istasyonu

[stansiyası] düzəltmişlərdir.

* Moskvada müntəşir [nəşr olunan] “Qırmızı saldat” qəzetəsinin
məlumatına görə, bu günlərdə Hindistan tərəfindən bir heyəti‐
mürəxxəsə [nümayǝndǝ heyǝti] Moskvaya varid olmuşdur [gǝlmişdir].
Heyəti Lenin vağzalda istiqbal eyləmişdir [qarşılamışdır]. Hindistan
nümayəndələri Rusiyanı inqilabın qələbəsi ilə təbrik və rica etmişlər ki,
Hindistanın müstəqil olması tələbi də Şura əmirnaməsinə daxil edilsin.
Zira Hindistanın azadlığı, İngiltərə cahangirliyinin [imperializminin]
fəlakəti deməkdir. 

* Bolşevik Hökuməti Rusiyada 17 yaşından 50 yaşınadək hamı kişiləri
səfərbərliyə, həman sinndə [yaşda] olan arvadları isə vətənin
müdafiəsindən ötrü işləməyə dəvət eyləmişlərdir.

* Yekaterinodardan alınan məlumata nǝzǝrǝn fransız bəhriyyəsi
[donanması] Baltik dənizinə daxil olmuşdur. Sevastopolda olan rus
gəmilərinin bir hissəsini Müttəfiqlər İstanbula aparmışlardır.

* Verilən son məlumata görə, admiral Kolçak qoşunları tərəfindən
Kazan, Ural kazakları tərəfindən Samara işğal edilmişdir.

Məhəlli konfrans
Sülh Konfransında işlər çox olduğuna görə məhəlli [yerli, lokal]

məsələləri həll etməkdən ötrü məhəllində xüsusi konfranslar vücuda
gətirilməsi layihəsi təqdim edilmişdir. O cümlədən, Cənubi Amerika
məsələləri üçün, Türkiyə, Qafqaziya və qeyri məsələlər üçün İstanbulda
xüsusi konfrans vücuda gətirilməsi təsəvvür olunur. İstanbul Konfransı
fevral ayında çağırılacaqdır.

Dağıstan Cümhuriyyəti
Dağıstan Hökumətinin Müttəfiq şurasında müzakirə edilən

məsələlər cümləsindən biri də Azərbaycan ilə ittifaq məsələsi olmuşdur.
Hökumət əzasından [üzvlərindən] Qaplanov Tersk oblast kazakları ilə
ittifaqa girişməkdən bəhs edib deyir ki: “Bu ittifaq bizi yenə təzədən
Cənub‐Şərq İttifaqına, hətta ola bilər ki, gələcəyi heç məlum olmayan
Rusiya İttifaqına cəlb edər. Hər halda bu ittifaq rus orientasiyasına
qədəm qoymaqdan ibarətdir. Bununla bərabər, cümhuriyyət əhalisinin
əhvali‐ruhiyyəsi hökumətin siyasəti əleyhinə olaraq bilaşübhə [şübhəsiz]
Azərbaycanla ittifaqa maildir.”

Kotsev demişdir ki: “Ola bilər hökumət hǝtta Azərbaycanla bir‐
ləşməyi dəxi arzu edərdi, lakin bu fikri coğrafi şəraitlə, xüsusən
Müttəfiqlərin müəyyən təlǝbatı münasibəti ilə şəraiti‐siyasiyyə üzrə vü‐
cuda gətirmək mümkün deyildir.”  

Sonra 16 səslə Pşemaxo Kotsev hökumət sədri intixab edilmişdir
[seçilmişdir].

FELYETON
İzçilik

1

Transvaal davası əsnasında ingilis ordusunda böyük işlər görən ge ‐
neral Baden‐Pauel cavan ingilis əsgərlərinin bir çox nöqsanlarını görmüş
və ingilis cavanlarını icabında [yeri gǝldikdǝ] hər cür təhlükədən qorx‐
maz bir halda tərbiyə edə bilmək üçün çarələr araşdırmış və səkkiz il
bununla məşğul olduqdan sonra 1908‐ci ildə fikrini meydana qoymuş‐
dur. 

Qoca general bu ilk ibtidasında [başlanğıcında] “Uşaqlar üçün izçilik”
namında [adında] bir jurnal çıxarmağa başladı. Bu jurnalda general şu
fikirləri ortaya atdı: 

“Mədəniyyətin indiki halda tərəqqisi, insanlarda mövcud səciyyələri,
qüdrətləri yox edir. Gözəl paltarlar, hər növ tualetlər [bǝzǝk‐düzǝk], tram‐
vaylar, avtomobillər, şəhərlərin rahat yolları bizi arvadlar kimi nazik, həs‐
sas, ə’sabı [əsəbləri] zəif yapır. Məktəblərdə mütəəllimlərin [şagirdlərin]
dimağları [beyinləri] cürbəcür elmlərlə doldurulur. Başları nə mərtəbə
dolu isə, əzələləri o mərtəbə işlədilmir. Onlardakı fitri səciyyələr
(məsələn, bir təhlükə qarşısında şaşırmamaq, kəndini qeyb etməmək,
vəziyyətə hakim qalıb eyi düşünə bilmək, cəsur olmaq kimi) qeyb olub
gedir. İbtidai yaxud edadi və ya ali dərəcədə təhsil görsün, həyat davası
meydanına atılan bir cavan pak dırnaqları, nərmin [yumuşaq] əlləri,
nazan [nazlı] rəftarı ilə bəlkə arvadlar məclisində bir qəhrəman, bir qalib
ola bilər. Fəqət əsl həyat davasında o məğlubdur, çünki qorxaqdır, çünki
mənəvi vücudu dərəcəsində maddi bədəni qüvvətli deyildir. Böylə cavan‐
larla biz İngiltərəni, İngiltərənin böyük imperiyasını mühafizə edəm‐
məyiz.”

General bu sözlərini ingilislər haqqında söyləyirdi. O ingilislər ki, fut‐
bol oyunları ilə, hər cür velosiped, at, avtomobil yarışları ilə bütün
dünyada şöhrət qazanmışlardı. Halbuki general bu kimi oyunların,
yarışların düşünülən faydanı vermədiklərini və insanlardakı səciyyələri
meydana çıxarmadığını iddia edir və eynən şu sözləri söyləyir: “Futbol
oyunları, hər növ yarışlar, onlara məşğul olanları yaxın zamanda ağılsız
bir hala gətirəcək.”

General mədəniyyətin zəiflətdiyi gəncliyi diriltmək, ona əsl qüvvəti‐
ni və onun ruhunda qapalı qalmış səciyyələri meydana vermək üçün izçi‐
lik deyilən tərbiyə üsulunu tövsiyə edirdi. Baden‐Pauel vasi [geniş] ingilis
müstəmləkələrində çox gəzmişdi. Orada vəhşi heyvanlar ovçularını,
böyük meşələrdə yaşayan yerliləri, işlənməmiş torpaqları ziraət ediləcək
[ǝkilib‐biçilǝcǝk] bir hala gətirən və bütün həyatları daimi bir məşəqqət
içində keçən insanların həyatını görmüş və onları tədqiq etmişdi.
Həzrəti‐Adəmdən bəri insan ayağı basmamış nəhayətsiz meşələrin
arasında yaşayan qəbilələrin həyat davasında nasıl müvəffəq olduqlarını,
təbiətin mərhəmətsiz qüvvətləri ilə nasıl mübarizə etdiklərini,
əxlaqlarının çəkdikləri məşəqqətlə mütǝnasibən nasıl yüksəldiyini misal
göstərib ingilis gəncliyini də bu üsulda tərbiyə etmək lazım olduğuna
inanırdı. 

Vücudun istədiyi idmanı vasi ovalarda, çətin dağlarda gəzərək,
əylənərək və heç bir qeydə bağlanmayaraq təlim etmək, şəhər

uşaqlarının da xoşuna gedǝcǝk bir şey idi. Onun üçün generalın fikri
dərhal ətrafa yayıldı. Bir il içində ingilis uşaqlarından 100 min kişilik
[nǝfǝrlik] bir “izçi ordusu” vücud buldu. Beş‐altı il sonra da bu ordu 500
min oldu. Bu hərəkət yalnız İngiltərədə qalmadı. Amerikada, Fransada,
Germaniyada, İtaliyada, Yaponiya və hətta Çində belə izçilik təşkilatına
böyük əhəmiyyət verildi. Hökumətlər bu üsulun milli müdafiə üçün olan
əhəmiyyətini layiqi ilə anladıqlarından, təşkilata səmimi və ciddi surətdə
qatışdılar və təşviq etdilər. 

İzçiliyin Cahan davasında [Dünya müharibəsində] nə dərəcə faydalı
olduğunu indi tamamən bilməyiriz. Bunu yaxında öyrənəcəyiz. Şu qədər
deyəlim ki, ingilislərin bu davada təşkil etdikləri ingilis cavanlarından
mürəkkəb [ibarǝt] orduları əsgərlik nöqtəsindən böyük bir təlim gör‐
məmişlərdi. Onlardakı izçilik tərbiyəsi üçdörd ay içində ən mükəmməl
bir əsgər olaraq yetişməyə kifayət etmişdi və bu ingilis cavanları
Germaniya qoşunlarının müdhiş hücumlarına bütün Müttəfiq qoşun‐
larından artıq dayanmışlardı. Fransızlar, italyanlar ricət [geri çǝkilmǝ]
yolları kəsilincə təslim olub əsir düşdükləri halda, ən yekəsi 19‐20 yaşın‐
dan ibarət ingilis qoşunları son nəfərlərinə kimi mübarizə və mücadilə
etmişlərdir. Təyyarə, zirehli avtomobil hücumlarında dəxi ən çox cəsarət
göstərən yenə ingilislər olmuşdur. İştə bu cavanların digər millətlərdən
ziyadə ölümdən qorxmazlıqları general Baden‐Pauel sayəsindədir.

Cavan Azərbaycan Cümhuriyyətinin cavan övladları üçün də izçilik
təşkilatından istifadə etmək vacibdir. Bir neçə məqalə ilə bu təşkilatın
əsaslarından bəhs edərək müəllimləri, mürəbbiləri [tərbiyəçiləri] tənvir
etmək [məlumatlandırmaq] istəyirəm. Yazda dəxi Gəncə türk uşaqları
arasında izçilik təşkilatına xüsusi surətdə çalışacağam və əminəm ki, bu
fikrimə yoldaş olacaq müəllim və mürəbbi arxadaş da bula biləcəyəm.

Tofiq Nurəddin Ağayev

İSLAM MƏŞİXƏTİ

“Azərbaycan” cəridəsində [qəzetində] “Məşixət məsələsi” ünvanlı
məqaləni oxudum. Məlum olduğu üzrə şəriəti‐islamiyyə mühafizə və
icrasına etina olunmaq zamanı təqərrüb etmişdir [gəlib çatmışdır].
Lihəzə [buna görə] mən dəxi bir nəfər müslüm [müsǝlman] adı daşıyan‐
lardan olduğum üçün, naqis də olsa təsəvvür ərz etməyə [fikrimi
demǝyǝ] haqlıyam zənn edirəm. 

İslam məşixəti denildikdə əvvəla diyanətin ədəmi‐diyanətə [dindar‐
lığın dindar olmamağa], ya maddiyyat və təbiiyyatın ruhaniyyata [maddi
vǝ fiziki şeylǝrin mǝnǝviyyata] müqayisə və tərcihi və diyanət tərəfinin
iltizamı [tǝrǝfinin tutulması] və saniyən [ikincisi] ədyan [dinlər] arasında
islamiyyətin ən ali və muxtar [seçilmiş] və əsləh [ən yaxşı] bir din olmaq
fəlsəfəsi xatirə gəlir. Fəqət şu fəlsəfələrin təfsil [izah] zamanı daha son‐
ralarda gələsidir. Feilən islam məşixəti doğru və səhih bir əsasla təşkil
olunarsa, ərz etdiyimiz mətalib [mətləblər, məsələlər] dəxi əhsən vəchlə
[ən gözəl şəkildə] həll olunar. Yenə də müqəddimə [giriş] olaraq bir qaç
[bir neçə] söz söyləməliyiz:

Demək olar ki, dühati‐fəlasifə və “sayisin” [fǝlsǝfǝ vǝ siyasǝt dahilǝri]
şu rəydə əqlǝbiyyǝti [çoxluğu] təşkil edir ki, hər bir təsis olunmuş
dövlətin əsası diyanətlə olsa, onda bir istiqrar [sabitlik], bir mətanət, bir
davam ümidində olmaq olar. Lakin imansız bir dövlət sərab nümayişin‐
dən başqa bir şey olammaz. Bizim cavan və cavanbəxt [bǝxti açıq] dövlə‐
timiz Azərbaycanın dəxi ibtidayi‐təşkili [tǝşkil olunmasının başlanğıcı]
dini‐mübini‐islamın [yaxşını pisdǝn ayıran islam dininin] rayəti‐hidayətü
irşad [doğru yolu göstǝrǝn bayrağı] və zıllü pənahi‐imdadı [xilas edǝn vǝ
kömǝk edǝn kölgǝsi] ilə olarsa, onun davam və imtidadına [uzunluğuna]
ricayi‐vasiqdə bulunmaq [etimadlı bir şǝkildǝ ümid etmǝk] olar.
Azərbaycan dövləti‐müəbbədəsində diyanəti‐islamiyyə rayətini islam
məşixəti vasitəsilə mürtəfe etmək gərəkdir. [Əbǝdi Azǝrbaycan
dövlǝtindǝ islam dininin bayrağını şeyxülislamlıq vasitǝsi ilǝ ucaltmaq
lazımdır.] Böylə isə islam məşixəti hər vəch və səbk [yol, üsul] ilə olsa,
həm də etinaya və müstəhkǝm [möhkǝm] bir ehtiyata mənutdur
[bağlıdır]. Mən sənələrdən bəri təşkilati‐milliyyəlǝrimizə diqqətlə baxıb
düşünməkdəyəm – əhali və mütəfəkkirlərimizin rəyləri qaliba bu
nöqtəyə mütəvəccihdir [yönǝlmişdir] ki, hər vəchlə olur‐olsun, bir
cəmiyyət, bir təşkilatımız olsun, sonra islah edəriz, ya [islah] olunar!
Məmafih [ancaq] qalibǝn [ǝksǝr hallarda] sonra fasid [pis] nəticələr
verərək büsbütün təşkilat və cəmiyyat namından [adından] nifrət
etməyə məcbur oluruz! İslam məşixəti dəxi sair cəmiyyətlər kimi son‐
ralar islah olunar xülyası ilə etinasızcasına təşkil olunarsa, məazallah
[Allah elǝmǝsin], əsli‐islamiyyətdən birəğbət olmağa qalibi‐nas üçün
haqq vermək imkanidir! [ǝhalinin ǝksǝriyyǝtinin islamiyyǝtin ǝslindǝn üz
çevirmǝsinǝ haqq vermǝk mümkün ola bilǝr!] 

Şimdi əsl mətləbə rücu edəlim [qayıdalım]: 
İslam məşixətindən bizim ümid etdiyimiz məsail [mǝsǝlǝlǝr]:  əvvəla

aləmi‐islamı tərəqqi və təaliyə [ucalmağa] sövq edən və Qurani‐şəri‐
fimizin icab və əmr buyurduğu ülum [elmlǝrǝ] və maarifə kamalınca tər‐
vic [rǝvac vermǝk] və təşviq və əhalini məhkum [mǝcbur] etmək;
saniyən [ikincisi] əsrar və dəqayiqi‐şər’iyyə [şǝriǝtin sirlǝri vǝ incǝliklǝri],
siyasəti‐ilahiyyə və üxuvvəti‐islamiyyənə [ilahi siyasǝt vǝ islam qar‐
daşlığını] layiqincə müraat [riayǝt] edərək təlqin etmək; salisən
[üçüncüsü] mürafǝati‐şər’iyyədə [şǝriǝt hökmlǝrindǝ] büs‐bütün tərəfi‐
ədaləti mülahizə buyurmaq [ǝdalǝtin tǝrǝfini tutmaq]; rabiən [dördün‐
cüsü] mehma‐əmkən [mümkün mǝrtǝbǝdǝ] ədilleyi‐nəzəriyyə
müqtəzasınca [nǝzǝri dǝlillǝr ǝsasında] beynəlmüslimin vaqe olmuş
fǝr’iyyati‐müxtəliffihaya [müsǝlmanlar arasında ǝmǝlǝ gǝlǝn ikinci dǝrǝ‐
cǝli ixtilaflarda] nöqteyi‐tövhid və vifaq [birlik vǝ uzlaşma nöqtǝsi] arayıb
bulmaq; xamisən [beşincisi] ǝhkami‐zahirə təlqinindən [zahiri hökmlǝri
tǝlqin etmǝkdǝn] daha ziyadə müsəlmanlara əxlaqi‐həsənə [yaxşı ǝxlaq]
və ittihadi‐islam [islam birliyi] və qeyrəti‐namus [namusu qorumaq] və
mücahideyifi‐səbilallah [Allah yolunda cǝhd etmǝk] müəllimləri yetirib
təyin etmək. 

Madam ki, məşixətdən bu dərəcə, bəlkə daha böyük məsuliyyətli
təmənna və ümidlərdəyiz, məşixət nasıl təşkil olunması varesteyi‐
bəyandır [söylǝmǝyǝ ehtiyac yoxdur]!

Əski üsul tǝrtibat vǝ tǝyinata alışmış dünya tamahkarları, mǝnasi‐
bi‐ruhaniyyǝni dǝ dükandarlıq nǝzǝri‐şǝamǝt‐ǝsǝrilǝ vǝsayǝt vǝ ǝsbab
vasitǝsilǝ dǝrdǝst etmǝyǝ çalışacaqlardır [mǝnǝvi mǝnsǝblǝri dǝ uğur‐
suz dükançılıq nǝzǝri ilǝ qiymǝtlǝndirib, müxtǝlif vasitǝlǝr vǝ
bǝhanǝlǝrlǝ ǝlǝ keçirmǝyǝ çalışacaqlar]. Şübhǝ yox yaxşı‐yamanı,
doğruyalanı, şǝr’i vǝ şeytani ǝhliyyǝti [şǝriǝtǝ uyğun yaxud şeytana
mǝxsus xasiyyǝtlǝri] zahir simada görüb seçmǝk sǝhih deyildirsǝ dǝ,
nasıl olursa ye‐ nǝ tǝzvir, mǝkr vǝ xǝdyǝ [saxtakarlıq, yalan vǝ fırıldaq]
sahiblǝrindǝn qurtulmaq da qolay vǝ sǝhl [asan] olmayacaqdır.
Mǝazalik [bununla birgǝ], keçmiş idarati‐şǝr’iyyǝ vǝ amali‐qüzzatı
[şǝriǝt idarǝlǝrini vǝ qazilǝrin ǝmǝllǝrini] mizan edǝrǝk [tǝrǝziyǝ
vuraraq] hökumǝti‐cǝlilǝmiz [uca hökumǝtimiz] ehtiyatkaranǝ
hǝrǝkǝtdǝ bulunarsa, bǝzi şüruri‐nǝfslǝrdǝn [nǝfslǝrin şǝrlǝrindǝn]
tǝxlisi‐giriban etmǝsǝk dǝ [yaxamızı qurtarmasaq da], bütün‐bütünǝ
ǝşrar mǝl’ǝbǝsi dǝ [şǝrlǝrin oyuncağı da] olmarız! Zǝnnimcǝ hökumǝti‐
cǝlilǝmiz islam mǝşixǝti tǝşkilindǝ ǝcǝlǝ etmǝzsǝ daha münasibdir. Hǝr
bir mütǝfǝkkir – islam mühibbi [islam dostu, islamı sevǝn] tǝriqeyi‐
ehtiyati [ehtiyat yolunu] düşündüyü kimi hökumǝt[in] nǝzǝri‐alisinǝ
[ali diqqǝtinǝ] ǝrz edǝr, hökumǝt ricalı [adamları] da düşüncǝlǝrdǝn
birǝr düsturi‐ǝmǝli‐sǝhih [düzgün bir nizamnamǝ] cǝm edib [yığıb,
tǝrtib edib] onun tibqincǝ [onun nü‐munǝsindǝ] mǝşixǝt tǝşkilinǝ
iqdam vǝ sǝrfi‐ehtimam edǝr [girişǝr vǝ çalışar]! 

“ÀÇßÐÁÀÉÚÀÍ” ãÿçåòèíèí 1919-úу èë 5 феврал (Чяршянбя эцнц) òàðèõëè 106-ъы íюìðÿñèíèí ADA Universitetinin dяstяyi ilя òðàíñëèòåðàñèéàñû
Çaharşǝnbǝ, 4 cǝmadiyǝlǝvvǝl sǝnǝ

1337. 5 şubat sǝnǝ 1919.

Gündǝlik siyasi, ictimai, ǝdǝbi, 
iqtisadi türk qǝzetǝsidir

Məhəlli‐idarə:
Bakı, Vorontsovski vǝ Qubernski

küçǝlǝrin küncündǝ 4 nömrǝli evdǝ
“Azǝrbaycan” idarǝsi.

Telefon nömrǝ: 39‐60. 

Tǝk nüsxǝsi 70 qǝpik. 

Türk vǝ islamlığa müfid mǝqalǝlǝrǝ
sǝhifǝlǝrimiz açıqdır. 

Dǝrc olunmayan övraq iadǝ edilmǝz. 

Dǝrc edilǝn mǝqalatın mükafatını 
idarǝ tǝyin edir. 

Abunǝ şǝraiti: 
Bakı üçün 1 aylığı 18 rublǝ, 

2 aylığı 32 rublǝ, 3 aylığı 45 rublǝ. 
Qeyri şǝhǝrlǝr üçün 1 aylığı 20 rublǝ, 
2 aylığı 35 rublǝ, 3 aylığı 50 rublǝdir. 

Elan fiatı: sǝtri 3 rublǝ. Kǝrratla gedǝn
elanlar üçün güzǝşt edilir.

Böylǝlikdǝ biqövli‐füqǝha [fiqh alimlǝrinin sözü ilǝ] tǝtili‐
ǝhkamişǝr’iyyǝ [şǝriǝt hökmlǝrinǝ ara vermǝk] lazım gǝlmǝz; zira sǝhih
tǝrtib hüsula gǝlincǝyǝ qǝdǝr sabiqi vǝz’lǝ [ǝvvǝlki qanunları tǝtbiq
etmǝklǝ] hǝr qazı öz vǝzifǝsini kǝma‐fissabiq [ǝvvǝlki kimi] icra edǝr!
Fǝqǝt sǝhih düturülǝmǝl tǝhsilindǝ [düzgün nizamnamǝnin ǝmǝlǝ
gǝlmǝsindǝ] mümkün olduqca tǝcil etmǝlidir [tǝlǝsmǝk lazımdır],
müsamihǝ vǝ müsahilǝ edǝrǝk [yumuşaqlıq vǝ laqeydlik göstǝrǝrǝk]
ilǝlǝbǝd [ǝbǝdiyyǝtǝ qǝdǝr] ǝhaliyi‐islamiyyǝni [müsǝlman xalqı] ǝşrar
[şǝrlǝr, pisliklǝr] ǝlindǝ vǝ şǝriǝti‐mütǝhhǝrǝ ǝhkamını [pak şǝriǝtin
hökmlǝrini] füccar [ǝxlaqsızlar] idarǝsindǝ buraxmamalıdır. Azǝrbaycan
hökumǝti‐cǝlilǝsi bir islam müǝssisǝsi olmalıdır ki, davam vǝ istimrar ilǝ
[uzun ömür sürǝrǝk] yaşasın!

Düsturülǝmǝl düşüncǝlǝrindǝn bir nümunǝ olaraq mǝn kǝndi
düşüncǝlǝrimdǝn bǝzi cümlǝlǝr söylǝyib, ǝtraflıca düşünüb ǝrz etmǝyi
dǝ ülǝmayi‐ǝ’lam vǝ ürǝfayi‐kiram [alimlǝrin qabaqcılları vǝ ariflǝrin
böyüklǝri] hǝzǝratından [hǝzrǝtlǝrindǝn] tǝmǝnna edirǝm. Mǝnim zǝn‐
nimcǝ mǝşixǝt ya qǝzavǝt ya mǝhkǝmeyi‐şǝr’iyyǝ [şeyxülislamlıq yaxud
qazılıq yaxud şǝriǝt mǝhkǝmǝsi] tǝsisinǝ islam hökumǝtinin ǝşǝddi‐
ehtiyacı [şiddǝtli ehtiyacı] olduğu bǝdihi [açıq‐aşkar] bir mǝsǝlǝdir. La‐
kin bu ǝsaslar nasıl olsun ki, hǝm şǝriǝti‐müqǝddǝsǝ, hǝm hökumǝti
cǝlileyi‐islamiyyǝmizǝ müvafiq, camaat vǝ ǝhaliyi‐müslimǝni mǝmnun
edǝ bilsin. Oxuduğumuz cǝridǝ [qǝzet] mǝqalǝsinin intixab [seçki]
mǝsǝlǝsi hǝm dǝ dörd üzvdǝn mürǝkkǝb [ibarǝt] bir idareyi‐mǝşixǝt
[şeyxül‐islamlıq idarǝsi] tǝsisinǝ işar olunur [işarǝ vurulur]. Əvvǝla mǝn
intixab mǝsǝlǝsini pǝk sǝmimi tǝsdiq edǝnlǝrdǝnǝm. Əlbǝttǝ bir ǝmrdǝ
[işdǝ] ki, üqul vǝ ara ittifaq edǝ [ağıllar vǝ rǝylǝr birlǝşǝ], o ǝmr eyni‐
hǝqiqǝt [tam bir hǝqiqǝt] olmasa da, qǝribi‐bǝhǝqq [hǝqiqǝtǝ yaxın]
olar. Ha‐kǝza [elǝcǝ dǝ] dörd nǝfǝr ya beş nǝfǝr ǝzayi‐müntǝxǝbǝdǝn
[seçilmiş üzvdǝn] tǝşkil olunmuş bir mǝşixǝti‐islamiyyǝ, kǝzalik
[hǝmçinin] bir qǝzaxanǝ ya bir mǝhkǝmeyi‐şǝr’iyyǝ ǝhkam vǝ füruati‐
diniyyǝyǝ came olar [dinin hökmlǝrini vǝ incǝliklǝrini özündǝ cǝm edǝr].
Fǝqǝt ǝsl mǝtlǝb intixab mǝsǝlǝsinin nǝ surǝtlǝ icrasındadır!

Mǝlumdur ki, ǝvvǝla Azǝrbaycan ǝhalisi maarifcǝ sadǝ, xüsusǝn
mǝalimi‐islamiyyǝdǝn [islam elmlǝrindǝn] ǝksǝriyyǝt etibarilǝ ittilasız
[xǝbǝrsiz, mǝlumatsız]  vǝ savadsızdırlar. Mǝşixǝt vǝ qǝzaya [qazılığa] isǝ
islam alimi gǝrǝkdir. Saniyǝn [ikincisi], hǝr bir şǝhǝr vǝ qǝryǝdǝ [kǝnddǝ]
bir Cümǝ sureyi‐şǝrifǝsi oxuyub, ǝngǝhtü zevcǝt demǝk bilǝn bir dükan‐
dar, ǝhali arasında nüfuz sahibi vǝ ǝ’lǝm‐ǝl‐müctǝhidin [müctǝhidlǝrin
ǝn biliklisi] deyǝ mǝqbul [qǝbul] olunmuşdur. Hansı yerin ǝhalisindǝn
namizǝd sorulduqda öz “molla rǝhmanqulusunu” nǝzǝrǝ verǝsidir. Hǝr
bir hilǝ vǝ dǝsisǝ [fırıldaq] ilǝ rus dövlǝti‐mǝnhusǝsinin [nǝhs, alçaq rus
dövlǝtinin] amalından istifadǝ edib ocaq vǝ ziyarǝtgah olmuş savadsız vǝ
diyanǝtsizlǝr yenǝ dǝ camaatımız tǝrǝfindǝn intixab olunasıdırlar!
Demǝk intixab haqqı verilmǝk ǝn güzidǝ [seçilmiş, üstün] bir hürriyyǝt
vǝ sieyi‐ixtiyar [geniş ixtiyar] yolu olsa da, intixabçılarımız qǝrǝzdǝn xali
[uzaq] olmadıqlarından, doğru çıxmayır. Xüsusǝn alim intixabı. Əlbǝttǝ
cühǝlanın alim intixabına haqqları yoxdur. Hǝlǝ müntǝxǝb ǝşxasın
[seçilǝn şǝxslǝrin] nǝ gunǝ fǝzihǝtkar [nǝ qǝdǝr biyabırçı] olduqlarından
vǝ nasıl ǝhalini iğfal edǝrǝk [aldadaraq] özlǝrini intixab etdirdiklǝrindǝn
[seçdirdiklǝrindǝn] vǝ bilaxirǝ [daha sonra] nǝ kimi mǝfsǝdlǝrǝ [fǝsad‐
lara] bais olduqlarından bǝhs olunsa, böyük bir divan vǝ tarix yazmağa
hacǝt görünǝr! Xülasǝ, bir kǝlmǝ deyib durmaq ki, bizim intixaba
haqqımız var, daha ümuri‐idarǝlǝrimizi [idarǝlǝrimizin işlǝrini] islah edǝ
bilǝriz, mǝncǝ yanlış bir qǝziyyǝdir. Bǝlkǝ intixab üsuluyla olduqdan
maǝda [başqa], bir daha müntǝxǝb şǝxsin istedadını yoxlamaq vǝ mizan
etmǝk gǝrǝkdir. Yoxlamaqsa hǝr halda vǝ hǝr sahibi‐hünǝrdǝ olarsa
mümkün bir ǝmrdir [işdir]. Bir alimi, bir müctǝhidi‐fazili [fǝzilǝt sahibi
müctǝhidi] mütǝvǝssit [orta sǝviyyǝli] ǝhli‐elm vǝ fǝzl sahiblǝrinin icti‐
masında [yığıncağında] bǝhǝqq [layiqli surǝtdǝ] mizan edib yoxlamaq
mümkündür. Beşǝrt ki [bu şǝrtlǝ ki], heyǝti‐mümǝyyizǝ [seçǝn,
qiymǝtlǝndirǝn heyǝt] bitǝrǝf şǝxslǝrdǝn tǝrǝkküb etmiş [ǝmǝlǝ gǝlmiş,
ibarǝt] olsun!..

Mǝncǝ mǝşixǝt ya qǝza ya mǝhkǝmeyi‐şǝr’iyyǝ ǝzası [üzvlǝri] hǝr
bǝldǝ vǝ qǝryǝdǝn intixab olunub namizǝd göstǝrilǝn ǝşxasdan tǝşǝkkül
etmǝlidir; fǝqǝt şu namizdǝlǝr Ədyan Nǝzarǝtindǝ [Din İşlǝri
Nazirliyindǝ] tǝrtib olunmuş sǝhih vǝ mǝqbul mǝramnamǝ vǝ proqram‐
ma mövcibincǝ [ǝsasında] vǝ kǝnardan dǝvǝt olunmuş iyirmidǝn ǝskik
olmayan ǝrbabi‐irfan hüzuruyla [irfan sahiblǝrinin iştirakı ilǝ] imtahan
olunub, sonra vǝzifǝ tapşırılmalıdır. İntixab isǝ, doğru üsul ilǝ olduqda
şǝxsi‐müntǝxǝbin [seçilmiş şǝxsin] ǝhali arasında etibar vǝ ǝmniyyǝtini
[güvǝnilirliyini] ifadǝ; vǝ imtahan isǝ vaqedǝ [hǝqiqǝtdǝ, gerçǝkdǝ]
lǝyaqǝt vǝ istedadını mǝlum edǝr. Əgǝr müntǝxǝb imtahan verǝ bilǝrsǝ,
ǝhali arasında qazandığı nüfuz vǝ etibarın hǝqiqi olduğunu, verǝ bil‐
mǝzsǝ dǝsisǝ vǝ hilǝkar olduğunu meydana çıxarar. 

Mǝlumdur ki, müstǝqbǝldǝ [gǝlǝcǝkdǝ] ruhani mǝktǝblǝrimiz
sayǝsindǝ hǝqiqi alimlǝr vǝ şǝriǝt xadimlǝrimiz yetişǝsidir, vǝli [amma]
feilǝn tǝzvir [yalan, fırıldaq] ǝhalisindǝn istixlas [qurtulmaq] üçün
gǝrǝkdir şiddǝtlǝ ehtiyatkar davranmaq. 

İntixab üsulu isǝ demokrat intixab şǝraitinǝ müvafiq olmaqla bir dǝ
intixab ǝmrinǝ mübaşir olan ǝşxasın [seçki işinǝ girişǝn şǝxslǝrin] bitǝrǝf
vǝ kǝnardan gǝlmǝ olub, ǝhaliyǝ iman vǝ diyanǝt naminǝ doğru vǝ
dürüst intixab etmǝlǝrini tövsiyǝ edǝrǝk bǝlkǝ dǝ yǝmini‐müǝkkǝd
[möhkǝm and] ilǝ hazırlanıb sonra intixab etmǝlidir. Bir az müddǝtdǝ
mütǝǝddid [çox sayda] intixablardan ǝqlǝbi‐ǝhli‐bǝsirǝtǝ [bǝsirǝtlilǝrin
çoxuna] lǝyüǝd [saysız‐hesabsız] tǝcrübǝlǝr hasil olmuşdur. Mǝzlum vǝ
avam ǝhaliyi‐mǝsumǝni [günahsız camaatı] hǝr dǝsisǝkar [hilǝkar] öz
mǝramına alǝt etdiyi göz önündǝdir. 

İdarǝlǝrin ǝzasına [üzvlǝrinǝ] gǝldikdǝ: mǝlumdur ki, sǝdri‐islamdan,
yǝni xülǝfayi‐raşidin hǝzrǝtlǝrindǝn bir neçǝ müddǝt sonradan şimdiyǝ
kimi islam arasında mǝzahibi‐xǝmsǝ [beş mǝzhǝb] denilǝn beş mǝslǝki‐
şǝr’i [şǝriǝt mǝslǝki, cǝrǝyanı] mövcuddur. Bizcǝ bunlar gec vǝ tez ǝsa‐
si‐dinǝ ricǝtǝn [dinin ǝsasına qayıdaraq] mǝzhǝbi‐vahid [vahid mǝzhǝb]
olacağı günlǝr çox da uzun müddǝt çǝkmǝz! Feilǝn beş mǝzhǝbin ülǝ‐
masından tǝşkil olunmalıdır. Fǝqǝt mǝhǝl [yer] vǝ ǝhalinin şan vǝ halını
müraat etmǝk [gözlǝmǝk, ona riayǝt etmǝk] dǝxi ǝlzǝmdir [vacibdir].
Hǝr bir mǝhǝldǝ ki ǝhali bir mǝzhǝbin müqǝllidlǝridir [arxasınca gedir],
üç nǝfǝrdǝn mütǝşǝkkil bir mǝhkǝmeyi‐şǝr’iyyǝ idarǝsi orada tǝşkil
olunmalıdır. Hǝr mǝhǝldǝ ki iki, üç, beş mǝzahibin müqǝllidlǝri vardırlar,
orada hǝr mǝzhǝbdǝn bir nǝfǝr bǝsirǝtli alim şǝxs intixab vǝ imtahan
olunaraq idarǝyǝ ǝza salınmalıdır.

Mǝşixǝt isǝ ǝlbǝttǝ gǝrǝkdir mǝzahi‐bixǝmsǝ ülǝmasından bir nǝfǝr
ittihad [birlik] vǝ islam tǝrǝfdarı alimin sǝdarǝti ilǝ tǝşkil olunsun. 

Cǝlal

MƏTBUAT

Türk Ədəmi‐Mərkəziyyət “Müsavat” firqəsinin türkcə (ruscası da
olacaqdır) naşiri‐əfkarı [mətbuat orqanı] olan “İstiqlal” qəzetəsinin birin‐
ci nömrəsi çıxmışdır. Baş məqaləsi tarixi‐hürriyyətə [azadlıq tarixinǝ] bir
nəzər salaraq, hər inqilabın bir hürriyyət, cahan inqilabından ibarət
aləmşümul müharibənin də istiqlal və millətlərə hüquq şüarı doğur‐
duğunu və Azərbaycanın da bu yola süluk etdiyini [bu yola addım
atdığını] qeydlə, bu uğurda firqənin çəkdiyi müşkülatı böylə təsvir edir: 

“Ah, Azərbaycan, biz sənin haqqını tələb etmək deyil, yalnız adını
söyləmək üçün nə qədər müarizlərə [etirazçılara, müqavimǝtçilǝrǝ] rast
gəldik, nə töhmətlərə məruz qaldıq! Azərbaycan muxtariyyəti deyirdik,
soldan‐sağdan hər növ hücuma məruz qalırdıq. Biz «Azərbaycanın tor‐

paqlarını qızdıran atəşi‐müqəddəsi» kökslərimizdə bəsləmək istəyirdik,
bizə Moskvada yanacaq «məşəli» nişan verirlərdi. Biz aləmi‐
mədəniyyətə kəndi dilimizin, kəndi mədəniyyətimizin ruh və rəngi ilə
pərvərdə [tərbiyə] edilmiş bir millət çıxarmaq istəyirdik, bizə Ərəbistanı
göstərirlərdi. Biz muxtariyyət diləyirdik, bizə xarabazar vəd edirlərdi.”

Fəqət bu gün Azərbaycan istiqlalı həqiqət olaraq meydana çıxmışdır.
Əvvəlcə “Müsavat”a məxsus olan bir fikir bu gün millətin şərik olduğu bir
məqsəddir.

Ona görə firqə qəzetəsincə: 
“Bu bizim mənəvi zəfərimiz, ruhani qələbəmizdir. Bu qələbəyə biz

binnisbə [nisbǝtǝn] az bir zaman içərisində gəldik. Fəqət bu az zaman
içərisində çox böhranlar keçirdik. Vaxt oldu firqə tamamilə yalnız qaldı.
Vaxt çox çəkmədi firqəni yalnız buraxanlar nə qəbahət işlədiklərini
anladılar.

Azərbaycan məfkurəsi, firqə türk demokratiyasının idraklı qisminə
istinad edərək irəliləmişdi. Bu, düşmənlərimizin dediyi kimi xan, bəy və
ağa fikri deyil, türk demokratiyasının böyük idealı idi! 

Bakı Azərbaycan atəşgədəsinin ocağı olduğu kimi, Azərbaycan
fikrinin də mənbəyi idi. 

Lakin Azəri türklərinin istiqlalını bəzi millət düşmənləri çəkəm‐
məyirdilər. O idi ki, bolşeviklərlə daşnaklar bu ocağı söndürmək, bu mən‐
bəni qurutmaq istədilər. 

Mart hadisəsi meydana gəldi. Fəqət Azərbaycan atəşi kimi fikri də
söndürülənməz idi. 

Çünki: 
Xuni‐ərbabi‐həmiyyət qərq edər zalimləri, 
Məşəli‐əfkari‐əhraranə sönməz xun ilə.”  
“İstiqlal” qəzetəsinin nəşrindən məqsəd nədir? Bu suala yenə

həman məqalə  bərvəchiati [aşağıdakı kimi] cavab verir: 
“İştə bu xunlarla [qanlarla] söndürü‐ləmməyən və bu gün hər kəsi

kəndisini tanımağa vadar edən, yolunda dönməz bir əzmlə cihad etdi ‐
yimiz Azərbaycan istiqlalını müdafiə üçün “İstiqlal” nəşrə başlayır.” 

Bu uğurda qəzetənin xətti‐hərəkəti necə olacaqdır? Yenə həman
məqalədən cavab alalım:

“«İstiqlal» firqənin əvvəlcə nəşr etmiş olduğu mətbuatın getdiyi yolu
təqib edərək hökumətimizi xalqın ehtiyacını anlamağa, xalqımızı da
hökumətin müşkülatını dərk etməyə çağırmaqla, istiqlalımızın
beynəlmiləl bir təsdiqə nail olmasını hazırlayacaqdır.

Bu xüsusda tutacağımız yol isə bittəb’ [tǝbii olaraq] Türk Ədəmi‐
Mərkəziyyət «Müsavat» yoludur ki, lisani‐Tofiqdə:

«Millət yoludur, haqq yoludur tutduğumuz yol,
Ey haq yaşa, ey sevgili millət yaşa var ol!»
deyə tərif edilmişdir.”
Rəsulzadə Məhəmməd Əmin cənabları imzası ilə yazılmış bu baş

məqalədən əlavə, Seyid Hüseyn [Sadiq] cənablarının “İsmailiyyə”si ilə Əli
Yusif əfəndinin “Bu günün vəzifəsi”, şair [Abdulla] Şaiqin “Vətənin yanıq
səsi” qəzetəyə başqa bir ruh verməkdədir. Bunlardan əlavə qəzetədə bir
çox firqə həyat və bəyanatına aid materiallar vardır. 

Yeni rəfiqimizi təbrik, məqsədinə nail və fəaliyyətində müvəffəq
olmasını arzu ediriz. Əmin ol rəfiqimiz: 

“Bir şǝm’ ki haqdan yana heç bad [külǝk, yel] ilə sönməz!”

BAKI XƏBƏRLƏRİ

Bələdiyyə İdarəsində 
* Bələdiyyə İdarəsi Bakı polismeysterinə İskələ [Liman] dairəsi

müfəttişinin 31 yanvar 1919‐cu sənədə göndərdiyi məktubunu
göndərərək məlum etmişdir ki, Bələdiyyə İdarəsi hökumət indində [nǝz‐
dindǝ] şəhəri polis məxaricatından azad etmək barəsində təşəbbüsatda
bulunur. Binaənileyh [ona görǝ] İskələ dairəsi müfəttişinin vəsiqədə
göstərdiyi məxaricatı verə bilməyəcəkdir. 

* Bələdiyyə İdarəsi Bakı polismeysterinə məlum etmişdir ki, Dövlət
Teatrosu icarədarı Amiraqo şəhər vergisini verməkdən imtina edir.
Halbuki həman vergilər bu vaxtadək biletlərdən alınmışdır. Bələdiyyə
İdarəsi qət etmişdir [qǝrara almışdır] ki, təcili surətdə vergilər alınsın və
işbu iqdamatda [tǝşǝbbüsdǝ, işdǝ] polis məmurunun Bələdiyyə İdarəsi
nümayəndələrinə müavinətdə bulunmalarını rica və təmənna etmişdir. 

* Bələdiyyə İdarəsi Daxiliyyə Nəzarətinə müraciətən rica etmişdir ki,
keçən sənələr vergilərini əhalidən almağa izin verilsin. Keçən sənənin 3
fevralında Bələdiyyə İdarəsinə izin verilmişdi, işbu vergilər alınsın. Fəqət
şəhərdəki əhval, məsələn Mart hadisatı və qeyrə işbu vergiləri almaqdan
məhrum etmişdir. Bələdiyyə İdarəsi Daxiliyyə Nəzarətindən rica etmişdir
ki, işbu məsələ nəzəri‐etibara alınmalıdır. Zira şəhər kassasının fəna
əhvalı Bələdiyyə İdarəsini fəaliyyətdən məhrum edir. Bir də vergilər
şimdiki hesab deyil, 1918‐ci sənə hesabı ilə alınacaqdır.

Bakı əhalisinə
Vətəndaşlar! 
Səpmə yatalaq naxoşluğundan kəndinizi mühafizə etmənin ümdə

şəraiti [şərtləri] libasınızın, paltarınızın və bədəninizin təmizliyidir.
Mərkəzi Ev Komitəsi əhalinin bu barədə ehtiyacını nəzərə alıb şəhərin
çox nöqtələrində füqəra sinfi [kasıblar] üçün pulsuz hamamlar açdırır.
Hamamda yuyunanların paltarları hamamda dezinfeksiya təriqi [yolu] ilə
təmizlənib, onlarda olan bit və qeyri həşəratlar yandırılacaqdır. Hal‐
hazırda Maqazinni və Nijni Priyut küçələrinin küncündə, Mironovun 213
nömrəli hamamı fəaliyyətə başlamışdır. (Hamam erkǝklǝr üçün sǝ‐
şənbə [çǝrşǝnbǝ axşamı], pəncşənbə [cümǝ axşamı] və şənbə günləri və
qadınlar üçün düşənbə [bazar ertǝsi], çaharşənbə [çǝrşǝnbǝ] və cümə
günləri açıq olacaqdır.) Bundan əlavə, bu yavuqda Bayılda dəxi hamam
açılmağına iqdam olunmuşdur [addım atılmışdır]. Yeni hamamlar
açıldığı zaman əhaliyə elam ediləcəkdir [bildirilǝcǝkdir]. 

Mərkəzi Ev Komitəsinin Səhiyyə şöbəsi əhalini bu hamamlardan isti‐
fadə verməklə kəndilərini və yavuq adamlarını həmin müsri [yoluxucu]
naxoşluqdan nicat tapmağa dəvət edir. 

Kəsbkarlar İttifaqı nümayəndələri general Tomson hüzurunda 
Srağagün Kəsbkarlar İttifaqı [Hǝmkarlar İttifaqı] nümayəndələri

İngiltərə qoşunları komandanı general Tomson tərəfindən hüzura qəbul
edilərək bir neçə məsələ barəsində müzakiratda bulunulmuşdur.
Nümayəndələr general cənabları indində [nǝzdindǝ] işbu məsələlər
üçün təşəbbüsatda bulunmuşlar:

1) Həbs edilən Babayev qardaşlarının azad edilməsi barəsində lazımi
tədabirin ittixazı [tədbirlərin görülməsi] məsələsinə general demişdir ki,
onların işlərinə ən yaxın zamanda baxılacaqdır.

2) Nümayəndələr generala məlum etmişlər ki, Bakı müharibəsi
zamanında general Denstervill (sabiq İngiltərə qoşunları komandanı)
Şuraya məxsus 5 milyon manat pulu götürmüşdü. Kəsbkarlar İttifaqı rica
edirlər ki, həman məbləğ nəşri‐maarif [maarifi yaymaq] və başqa yerlərə
xərc edilmək üçün ittifaqa qaytarılsın. General cənabları demişdir ki, bu
barədə o heç şey bilməyir, fəqət məsələni ǝn yaxın zamanda təhqiq
etməyi dəröhdə etmişdir [öhdǝsinǝ götürmüşdür].

3) Nümayəndələr ərzaq məsələsinin günü‐gündən fəna halını
bəyanla rica etmişlər ki, ehtikarın [möhtəkirliyin] önü alınsın. General
iqdamatda bulunmağı vəd etmişdir.

4) Tazəşəhərdə cinayət namı ilə bir çox siyasi həbslər edilməkdədir.
Fəhlə təşkilatlarına mənsub yoldaşlar tövqif [həbs] edilmişlərdir. General
bəyan etmişdir ki, teleqrafən məlumat alacaqdır. 

5) Bir də nümayəndələr rica etmişlər ki, yerli mətbuatda məlum
olduğu üzrə Bakının özündə bu hal hökmfərma olmaqdadır [hökm sür‐
mǝkdǝdir]. General demişdir ki, bu barədə lazımi binagüzarlıqda bulu‐
nacaqdır [sǝrǝncam verǝcǝkdir].

BEZ FƏQƏRƏSİ 
[BEZ MƏSƏLƏSİ]

Ay yarım bundan əqdəm [qabaq] bir çox kənd və şəhərləri böyük və
fəna bir xəstəlik əhatə etmişdi. O cümlədən bu mənhus mərəz Balaxanı
kəndinə dəxi sirayət edib [yoluxub] bir çox xanimanları viran və bir çox
qapıları da bağlı qoydurdu. Bu, hər kəscə məlum, təkrara heç bir lüzumu
yox. Lakin söyləməkdən mənim məqsədim bir nəfər Balaxanı “vicdanlıla‐
rından” – ki hələ söyləmək istəməyirəm – kəndi vətəndaşları haqqında
ibraz buyurduğu “fədakarlıqdan” bir qədər bəhs edib bu alicənabın nə
dürlü “vicdanlı mütəəssib” [tǝǝssübkeş] olduğuna qareini [oxucuları]
aşina etmək istəyirəm. Bu cənab Balaxanı kəndxudası Məşhədi Əli
Xasdan bir vəsiqə alaraq Tağıyevin fabrikasına müraciət eylər və iki min
arşın ağ, xalq meyitlərini kəfənə tutub dəfn etməklik üçün alar. Sonra
yenə dörd min arşın bez Balaxanı camaatı tərəfindən verilən priqavor
[qǝrar] gücü ilə alar ki, bu da xalqın tuman‐köynəksiz qalmamasına xid‐
mət etsin. Məqsəd əlbəttə gözəldir! Ancaq şu nöqtədən ötəyə keçdikdə,
cənabın yapdığı rəzalət şayani‐nifrətdir [nifrətə layiqdir]. Çünki cənab
füqəra meyiti adı ilə alan ağdan vǝ xalqın ehtiyacına lüzumu olan bezdən
bir arşın da olsun verməmişdir. Qabaqlarda eşidirdik ki, bu əfəndi aldığı
ağ və bezlərin pulunu füqəranın ehtiyacına sərf edəcəkdir. Bu da ki, heç
görülmədi. Fabrikadan aldığı ağ, bez və qaryola [yataq] üzlərini satıb,
pullarını öz ciblərinə qoymaq istədikdə, üç‐dörd nəfərin bundan xəbər‐
ləri olur. Cənab bunların hərəsinə 5‐10 min manat verərək, onları bu
tövrlə susdurmuşdur. Bu susdurmaq ancaq dörd nəfərə səmərə bəxş
etdisə də, lakin füqəranı və camaatı susdurmadı. Camaat bundan bez, ağ
və qaryola üzlərini istədikdə, uzun və kəşidə [iri, şapalaqlı] əllərini aça‐
raq “çe besaxom”, yəni nə yapayım; kimsə bu qəbahəti düşünməz və
dörd‐beş nəfər arasında təqsim etdiyimiz [böldüyümüz] para yenə neft
işləri açılanadək yetərdi zənn edirəm; şimdi nə yoldaşlarımı söyləyə
bilirəm, nə də ki məndə aldığım camaatın parası qalmışdır, deyə cavab
verir. Şimdi mən üzümü dostanə bu cənaba tutub deyirəm ki, əfəndim,
nə üçün füqəra sədəqəsi ilə varlanmaq istəyirdin? Səni kim bu işə vadar
etdi? Səni qeyrilər bu işə vadar etdikdə, əcǝba heç vicdanına müraciət
etmədinmi? Əcǝba bu dürlü işlər, bu gunə [bu cür] qəbahət və rəzalətlər
nə üçün şimdiki zamanda meydana çıxır? 

Bu gün hər bir şəxs hökumətinə sadiq qalmaq, onun rütbəsini ucalt‐
maq arzusunda olduğu üçün bu kimi cinayətlərin önünü almağa qalxışır.
Məəttəəssüf [tǝǝssüf ki], bir para vicdansızlar bu kimi mənhus
hərəkətlərlə hökumətin rütbəsini azaltmaq və onu cahaniyyan [dünya
xalqları] nəzərində mühəqqər [xar] və zəif göstərməyə çalışırlar. Haşa,
əfəndim, zənn etdiyin kimi deyildir. Bu gunə xəyanətliklərə və xainlərə
cəza verməkdə hökumətimiz pək iqtidarlı vǝ pək güclüdür. Dəxi sözümə
tul verməyib [sözümü uzatmayıb], bu kimi xəyanətlərə və bunlar kimi
xainlərin yapdıqlarına möhtərəm Azərbaycan Hökumətimizin nǝzǝrini
cəlb edib və bu kimi xəyanətliklərin önünü almağı rica və istirham ediriz. 

Ayn.

AZƏRBAYCANDA

Bərdədən (Cavanşir qəzası)
Bir az əqdəm [qabaq] ağır ispanyol xəstəliyini keçirtmiş camaat

şimdi də səpmə yatalaq xəstəliyinə mübtəla olur. Sabiq dövlət
tərəfindən açılmış xəstəxanamız və məccani [pulsuz] əczaxanamız
varsa da, keçirdiyimiz hərc‐mərc nəticəsi olaraq bunlardan bir əsər
belə qalmamışdır. Xəstəsini təbibə götürən camaat dərman almaq
üçün xüsusi əczaçıya (aptekçiyə) müraciət edir. Bu isə 50 rubləyə
tamam olacaq bir reçetəyə 250 rublǝ və daha fəzlǝ alaraq camaatı
sıxındırır. Bunun üçün bir çarə edilməsini artıq dərəcədə rica edərdik.
Zira bir tərəfdən xəstəlik, digər tərəfdən də böylə bimürvət əczaçı
əlindən artıq sıxıntı çəkiriz. 

* Nuxu (Şəki) ‐ Zaqatala şose yolları haqqında Parlaman iclasına idxal
edilmiş sorğunu qəzetələrdən oxuduq. Bilməm nədənsə Yevlax‐Şuşa
şosesi haqqında bir söz belə söylənməmişdir. Burası denilməyəcək bir
surətdə dağılıb bərbad olmuşdur. Bu yollardan üburat [keçmǝk] qayət də
müşküldür, xüsusən yağmurlu havada. Şose üzərində öylə yerlər var ki,
müsafirlər piyada getmək məcburiyyətində qalırlar. Bu səbəbdəndir ki,
nəqliyyat işləri çətinləşib, kirayə [yük vǝ sǝrnişin daşıması] qiymətləri çox
yüksəlmişdir. 

* Poçta‐teleqraf işlərinin çox fəna olduğundan mərkəzdən bixəbər
qalırız. Hökumət tərəfindən poçtanı həml [daşımaq] və nəql etmək üçün
müahidə [müqavilə] bağlanmışsa da, həman zat poçtanı daşımağa heç
də etina etməyir. Öylə olur ki, aylarla poçta alınmayır. Məsələn,
Parlaman dəvət edilməzdən əvvəl Şurayi‐Milli tərəfindən Azərbaycan
əhalisinə xitabən nəşr edilmiş müraciətnamələr burada, fəqət iki gündür
ki, alınıb elan edilmişdir. 

Teleqraf işləri də böylə, mǝsǝlǝn: sabiqdə Bakıdan iki gün fasiləsi ilə
adi məktublar alınırdı. Şimdi isə teleqramı üç gün müddətində almaq
belǝ olmayır. Bunun səbəbi (məhəlli poçta‐teleqraf idarǝsi müdirindǝn
aldığım məlumata nəzərən) bütün vilayətin bircə xətlə işləməsidir.
Halbuki Yevlax istasyonu yavuqluğunda azacıq bir məsafənin təmir
edilməməsindən dolayı iki xətti‐müntəzəm asudə qalmışdır. Bundan
maəda [başqa] teleqraf ağaclarının tamamı çürüyüb davamsız
olduqlarından xətt də tez‐tez təxrib [xarab] olur.

Mirməcid

ERMƏNİSTANDA

Ermənistanda aclıq
Ermənistan acından ölür. Hər gün minlərcə erməni acından həlak

olur. Ermənistanı adamsızlıq təhdid edir. Aclığa giriftar olmuş
Ermənistanın halını islaha çalışmaq qəsdi ilə başda Ermənistan Baş naziri
olmaq üzrə Parisə xüsusi bir [heyǝti‐]mürəxxəsə [nümayǝndǝ heyəti]
göndərilir. 

Aramın vəfatı 
Ermənistan Daxiliyyə naziri Aram Manukyan İrəvanda yatalaqdan

vəfat eyləmişdir. Yenə yatalaqdan Aleksandropolun sabiq şəhər rəisi
Kamsarakan vəfat eyləmişdir. 

Qarsda
Bugünlərdə Fransa nümayəndəsi kapitan Puade‐Bar İrəvandan

Qarsa hərəkət eyləmişdir. Müşarünileyh [adı çǝkilǝn şǝxs] orada

Müsəlman Milli Şurası ilə Qarsın ermənilərə təslim edilməsi barəsində
və ümumən müsəlmanları sakit etmək üçün danışığa girişəcəkmiş.
Ermənilər tərəfindən Qarsa göndərilmiş olan məmurları müsəlmanlar
Qarsa buraxmadıqlarından, geri qayıtmışlardır. Məhəlli [yerli] müsəl‐
manların ermənilərə olan əlaqələri təhdidamizdir. Türklər məhəlli
müsəlmanları son dərəcə gözəl tǝslih etdirmişlərdir [silahlandırmışlar]
və onlarda kifayət edəcək qədər silah vardır. Şəhərin müxtəlif
hissələrində olan ingilis əsakiri [əsgərləri] müxtəlif iskladları [anbarları]
mühafizə edirlər. 

İrəvanda tif
İrəvanda dəhşətli surətdə yatalaq xəstəliyi (tif) hökmfərma olduğun‐

dan [hökm sürdüyündǝn] bütün məktəblər qapadılmışdır.

TEATRO VƏ MUSİQİ

Allah rəhmət eyləsin
Bir çox gənc həyatları vaxtsız torpaqlara gömən tif xəstəliyi aqibət

istəkli yoldaşımız, cavan artistimiz Surxay Allahverdiyevi də apardı.
Surxayın müəssir [təsirli] və cazibədar səsinə alışmış qulağımız artıq
onun səsini eşitməz oldu. Gənc Cümhuriyyətimizin gənc səhnəsi
gələcəyə böyük ümidlər verən musiqi istedadını yavaş‐yavaş ibraz
etməkdə [göstǝrmǝkdǝ] olan xidmətçisini qeyb etdi. Surxay, əslən İran
təbəəsi ailədən isə də, Qarabağda təvəllüd tapıb [anadan olub] təlim
almış və hələ pək gənc ikən istedadını göstərməyə başlamışdı. Böylə ki,
möhtərəm Hacıbəyli Qardaşları Müdiriyyəti onun gizlin istedadını
anlamış və ona tərəqqi vermək üçün kəndi heyətlərinə qəbul etmişlərdi.
Gözəl səsi, musiqi istedadı olduğu kimi, qayət həssas vətənpərəst bir
qəlbə malik idi. Milli səhnəmizə böyük xidmətlər vəd edirdi, fəqət hey‐
hat! Bir neçə nəfər qarabağlı arxadaşlarımla bərabər mərhuma rəhmət
oxur, səhnə arxadaşlarına Cənabi‐haqqdan təsəlli və tofiq [kömǝk] niyaz
eylərəm. 

Əli Yusif

Doktor Əliheydǝr Allahverdiyev
Daxili naxoşları qǝbul edir: 
Sǝhǝr saat 8‐dǝn 10‐adǝk; axşam saat 4‐dǝn 6‐yadǝk. İçǝri şǝhǝrdǝ

Malı Krepostnovı küçǝdǝ 8 nömrǝli evdǝ. Telefon nömrǝsi 36‐91.
Малая‐Крѣпостная ул. д. № 8. Телефон № 36‐91.

Doktor Musa bǝy Rǝfiyev 
Daxili ǝmraza [xǝstǝliklǝrǝ] düçar olan naxoşları qǝbul etmǝyǝ

başlamışdır. Sǝhǝr saat 9‐11‐ǝ kimi. Axşam saat 5‐7‐yǝ kimi. Ünvan:
Armyanski, nömrǝ 15. Telefon 16‐80. 

b‐37

Doktor Ağahüseyn Kazımov
Qayıdıb əmrazı‐daxiliyyəyə [daxili xəstəliklərə] mübtəla olan nax‐

oşları qəbul etməyə şüru etmişdir [başlamışdır]: səhər saat 10‐dan 12‐yə
kimi; axşam saat 4‐dən 6‐ya kimi. Ünvan: Parapetdə, Şəfi İbrahimovun
evində 3‐cü mərtəbədə. Telefon: 86‐27. 

2655

Doktor 
Samuil İzrailoviç Kopelioviç

Daxili vǝ ǝsǝbi mǝrǝzǝ mübtǝla olanları hǝr gün axşam saat 5‐dǝn 8‐ǝ
kimi qǝbul edir. “914” dǝvasını [dǝrmanını] istemal edir [işlǝdir].
Voronsovski caddǝdǝ nömrǝ 17, ikinci mǝrtǝbǝ. Telefon 50‐82 vǝ 93. 

Doktor İ. Q. Sibiroviç
Daxili və uşaq xəstələrini qəbul edir səhər saat 9 ‐ 12‐yədək; axşam

saat 4 ‐ 6‐yadək. Staro‐Poliseyski küçədə nömrə 25 (Kolyubakinski
küçəsinin küncündə). Telefon nömrə 42‐12.

2658

Tǝcrübǝli buxqalter
Üç ayın müddǝtindǝ ǝn yeni italyan sistemasında türk vǝ rus dil‐

lǝrindǝ mükǝmmǝl surǝtdǝ buxqalteriya öyrǝdirǝm. Hakǝza firmalarda
buxqalteriya işlǝrini tǝnzim etmǝyi qǝbul edirǝm. Ünvan: Krasnovodski
caddǝ “Dvortsovı” mehmanxanasında nömrǝ 19. 

2674

Yer axtarıram
Nazirǝ ya müdirǝlik yeri axtarıram. Xarici dillǝrǝ malikǝm. Ünvan:

Suraxanski vǝ Tatarski 176 nömrǝli evdǝ Rǝcǝbovun mǝnzili. 
2675

İslamiyyǝ mehmanxanası (lokantası)
Bir çox sənələrdən bəri davam edən və Mart hadiseyi‐əliməsində

[kǝdǝrli Mart hadisǝlǝrindǝ] yanan “İslamiyyə” mehmanxanası yenidən
təmir edilib bu gündən etibarən mehmanxanada gözəl lokanta [yemǝkx‐
ana] açılmışdır. Mahir aşbazların təhti‐idarəsində [idarǝsi altında] hər
növ Avropa və Asiya xörəkləri hazır edilir. Nahar və şam vaxtı Avropa və
Asiya musiqi dəstəsi çalacaqdır. On beş ədəd nömrə hazırdır. Adres:
Bazarnı və Qubernski küçələrin küncündə, telefon nömrə 12‐51. 

Kamali‐ehtiramla: İsmayıl Mahmudzadə.
2670    

Elan
Hökumət mətbəəsi

Ümum kitab‐füruşlara [kitab satanlara] və mağaza sahiblərinə elan
edir ki, həmin mətbəə tərəfindən təzə və köhnə üsul ilə türkcə və rusca
divar təqvimi satışa qoyulmuşdur.  Qiyməti 8 manatdır. Külli alıcılara 6
manat. Külli miqdarda mütəəllimlərə [şagirdlərə] məxsus əşya və dəftər‐
lər dəxi satılır. Xahiş edənlər Birjavoy küçədə Skobelevin 17 nömrəli evin‐
də Hökumət mətbəəsinə yaxud Kolyubakinski küçədə 37 nömrəli evdə
“Azərbaycan” qəzetəsi idarəsinə müraciət edə bilərlər.

24‐T

Bakı Bǝlǝdiyyǝ İdarǝsi
Bununla ümum faytonçulara elam edir [bildirir] ki, 1919 sənəsinin

birinci yarısı üçün fayton nömrələri bu fevral ayının 8, 9, 10, 11 və
12‐sində səhər saat 9‐dan 2‐yədək Bələdiyyə İdarəsi Ləvazim şöbəsi
dəftərxanasında verilir. Göstərilən müddətdə hər kəs nömrə almasa,
nömrə pulunun yarısı qədər də cərimə alınacaqdır.

“ÀÇßÐÁÀÉÚÀÍ” ãÿçåòèíèí 1919-úу èë 5 феврал (Чяршянбя эцнц) òàðèõëè 106-ъы íюìðÿñèíèí ADA Universitetinin dяstяyi ilя òðàíñëèòåðàñèéàñû

İnna lillahi vǝ inna ileyhi raciun
“Spasski”: Bakıda, indiki Zǝrgǝrpalan küçǝsi. 

Teleqraf xǝbǝrlǝri
“Deyli xronikl” [Daily Cronicle]: 1872-1930-cu

illǝrdǝ nǝşr edilǝn ingilis qǝzeti.
“Deyli meyl” [Daili Mail]: Londonda 1896-cı ildǝn

etibarǝn nǝşr edilǝn gündǝlik qǝzet.
“Avstraliyalılar qorxurlar ki…”: qǝzetdǝ sǝhvǝn belǝ

getmişdir: “Avstryalılar qorxurlar ki, Avstraliya ǝhalisi…”
“…onların qeyri-mǝmnun olduğu hiss edilir.”:

qǝzetdǝ “olduğu” yerinǝ sǝhvǝn “olmadığı” getmişdir. 
“Folkston Kent”: İngiltǝrǝnin cǝnub-şǝrqindǝ yer-

lǝşǝn Kent qraflığında liman şǝhǝri olan Folkston nǝzǝrdǝ
tutulur.  

Qǝzetǝlǝrdǝn 
“…Hindistanın müstǝqil olması tǝlǝbi dǝ Şura ǝmir-

namǝsinǝ daxil edilsin.”: qǝzetdǝ “Şura” yerinǝ “şu”
 getmişdir. 

Felyeton 
“…bu ilk ibtidasında…”: güman ki, “bu işin ibtidasın-

da” olmalıdır. 

İslam mǝşixǝti
“Cümǝ sureyi-şǝrifǝsi”: Quranın “Cümǝ” surǝsi, 11

ayǝdǝn ibarǝtdir. 
“ǝngǝhtü zevcǝt” (ǝrǝbcǝ) 
“Xülǝfayi-raşidin”: Mǝhǝmmǝd peyğǝmbǝrdǝn son-

rakı ilk dörd xǝlifǝ (Əbu-bǝkr, Ömǝr, Osman, Əli) nǝzǝrdǝ
tutulur. Onların hakimiyyǝti 632-661-ci illǝri ǝhatǝ edir.

Mǝtbuat 
“İstiqlal”: Azǝrbaycan Cümhuriyyǝti dövründǝ

Bakıda nǝşr olunmuş qǝzet. “Müsavat” partiyasının
orqanı idi. 

“«İstiqlal» qǝzetǝsinin nǝşrindǝn mǝqsǝd nǝdir?”:
qǝzetdǝ “İstiqlal” yerinǝ “İstiqbal” getmişdir.  

“İştǝ bu xunlarla söndürülǝmmǝyǝn…”: qǝzetdǝ
“xunlarla” yerinǝ “qanunlarla” getmişdir. 

“…lisani-Tofiqdǝ…”: Türk şairi Tofiq Fikrǝt nǝzǝrdǝ
tutulur. 

Bakı xǝbǝrlǝri
“Maqazinni”: Bakıda, indiki Süleyman Rüstǝm

küçǝsi. 
“Nijni Priyut”: Bakıda, indiki Süleyman Rǝhimov

küçǝsi. 

“Tazǝşǝhǝr”: Krasnovodsk, indiki Türkmǝnbaşı
şǝhǝri. 

Bez fǝqǝrǝsi
“çe besaxom” (tatca): nǝ edim?

Tǝcrübǝli buxqalter
“Krasnovodski caddǝ”: Bakıda, indiki Sǝmǝd Vurğun

küçǝsi. 

Yer axtarıram
“Suraxanski”: Bakıda, indiki Dilarǝ Əliyeva küçǝsi. 
“Tatarski”: Bakıda, indiki Əlimǝrdan bǝy Topçubaşov

küçǝsi. 

Müvǝqqǝti müdir:
Hacıbǝyli Üzeyir bǝy

